
1- Argymhelliad/ion

1.1 Body Pwyllgor Sgriwtini yn derbyn y datganiad hwn ar y sefyllfa mewn perthynas &'r
gwasanaeth Anabledd Dysgu.

1.2 Bod y Pwyllgor Sgriwtini yn cymeradwyo’r datblygiadau arfaethedig i'r gwasanaeth
hwn.

2 — Cyswllt efo Cynllun y Cyngor / Blaenoriaethau Corfforaethol Arall

2.1 Mae'r weledigaeth a amlinellwyd yn cefnogi'n llawn y gwaith o gyflawni’'r amcanion
hynny a fabwysiadwyd yng Nghynllun Corfforaethol 2017-2022 sy’n nodi bod y
blaenoriaethau ar gyfer y dyfodol agos yn cynnwys :

¢ Creu'r amodau i bawb gyrraedd eu potensial hirdymor.
e Cefnogi oedolion bregus a’u teuluoedd a'u cadw mor ddiogel, iach ac annibynnol
a phosib.

2.2 Mae'r amcanion allweddol yn y Cynllun Corfforaethol hefyd yn cynnwys:

o Datblygu modelau llety a modelau cymorth hyblyg ar gyfer unigolion ag
anableddau dysgu ac anghenion iechyd meddwl er mwyn hyrwyddo byw'n
annibynnol yn ein cymunedau.

¢ Gwneud ein gorau glas i greu'r amodau i fusnesau lleol ddatblygu a chreu swyddi
0 ansawdd da yn Ynys Mén. Bydd hyn yn cynnwys sicrhau bod gwariant y Cyngor
yn cefnogi busnesau lleol. (= yn gysylltiedig & chreu fframwaith ar gyfer comisiynu
gwasanaethau dydd).




3 — Egwyddorion Fel Canllaw ar gyfer Sgriwtini

Er mwyn cymhorthi Aelodau wrth graffu’r pwnc:-

3.1 Effaith mae’r eitem yn ei chael ar unigolion a chymunedau [ffocws ar y cwsmer/
dinesydd]

3.2 Edrych ar effeithlonrwydd ac effeithiolrwydd unrhyw newid arfaethedig — yn ariannol
ac o ran ansawdd [ffocws ar werth]

3.3 Edrych ar unrhyw risgiau [ffocws ar risg]

3.4 Craffu’n cymryd rél rheoli perfformiad neu warantu ansawdd [ffocws ar berfformiad ac
ansawdd]

3.5 Edrych ar gynlluniau a chynigion o safbwynt:
e hirdymor
o atal
e integreiddio
e cydweithio

e Cynnwys
[ffocws ar lesiant]

4 - Cwestiynau Sgriwtini Allweddol

1. Beth yw'r risgiau allweddol o ran cyflenwi a sut bwriedir lliniaru hyn. A yw'r arbedion a
gynlluniwyd yn gyraeddadwy?

2. Pa welliannau pellach sydd wedi'u cynllunio yn y tymor byr/canolig i gyflawni rhaglen
trawsnewid?

3. Beth yw'r gwersi allweddol o ymgysylltu & rhanddeiliaid a sut y defnyddir y wybodaeth
hon i wella gwasanaethau?

5 — Cefndir / Cyd-destun

5.0 Trosolwg

5.1 Mae'r adroddiad hwn yn rhoi'r wybodaeth ddiweddaraf am ddatblygiadau yn 'y
Gwasanaeth Anableddau Dysgu ac yn benodol ar y Rhaglen Trawsnewid o fewn y
gwasanaeth.

5.2 Mae'r Rhaglen Trawsnewid yn uchelgeisiol ac yn drawsbynciol ac yn cefnogi'r
weledigaeth ganlynol ar gyfer gwasanaethau anableddau dysgu yn y dyfodol:

"Y weledigaeth gyffredinol yw cael gwasanaethau o ansawdd uchel, cynaliadwy,
cost-effeithiol sy'n creu'r amodau i bawb ag anabledd dysgu i gyflawni eu potensial
yn y tymor hir"

5.3 Mae Prosiectau Trawsnewid sydd wedi'u cwblhau'n llwyddiannus yn ystod y 12 mis
diwethaf yn cynnwys Ail-lansio'r Gwasanaeth Taliadau Uniongyrchol (TU) ar gyfer
pob grwp cleient, ac nid dim ond anabledd dysgu. Fe wnaethom gyd-gynhyrchu'r
newidiadau gyda defnyddwyr gwasanaeth, gan ganolbwyntio ar y meysydd y tybir eu
bod yn broblem gan y rhai a oedd, ac sydd yn derbyn TU ar hyn o bryd. O dan eu
harweiniad, bu modd i ni wella’'r cymorth a'r gefnogaeth yr ydym yn eu rhoddi i'r sawl




sy’n derbyn TU am y tro cyntaf a hynny’n ystod y cyfnod sefydlu a’r tri mis cyntaf o’u
TU; fe wnaethom wella’r mynediad parhaus i gyngor technegol ynghylch bod yn
gyflogwr ac fe gafodd gwefan y cyngor ei gwella er mwyn darparu gwybodaeth fwy
cyfredol a defnyddiol am TU. Mae nifer y bobl sydd wedi cymryd taliadau TU wedi
dyblu bron 0 59 ym mis Medi 2016 i 112 ym mis Mawrth 2018.

Mae'r prosiect TU bellach wedi'i gau ond bydd y Gwasanaeth yn parhau i ymgysylltu
a'r holl ddefnyddwyr TU cyfredol yn ystod 2018/19 er mwyn canolbwyntio
ymdrechion ar wneud gwelliannau pellach lle maen nhw'n credu eu bod yn
angenrheidiol.

5.4 Mae'r Rhaglen Trawsnewid yn parhau gyda'r prosiectau canlynol:

5.4.1 Adolygu ac ail-fodelu'r cynlluniau Tai & chefnogaeth mewnol ac allanol gan
ddefnyddio'r fethodoleg cyd-gynhyrchu.

5.4.2 Adolygu ac ail-fodelu'r gwasanaethau gofal dydd a chyfleoedd gwaith mewnol a’r
rhai a gomisiynir yn allanol.

5.4.3 Sefydlu prosiect Symud Ymlaen newydd yn Llawr y Dref.

5.5 Mae'r cynllun gwaith ar gyfer pob un o'r prosiectau sy’n mynd rhagddynt yn fanwl ac
yn gynhwysfawr. Ceir amlinelliad yn Atodiad 1 o bob prosiect, ynghyd &'r effaith ar
rhanddeilwyr, y gweithgaredd allweddol hyd yma a'r camau a gymerir yn y chwarter
nesaf:

6 — Asesiad Effaith ar Gydraddoldeb [cynnwys effeithiau ar yr laith Gymraeg]

AEaG ar gael i bob prosiect — yn mynd iw diweddaru yn y chwarter nesaf

7 — Oblygiadau Ariannol

Fel y manylir yng nghynllun ariannol y gwasanaeth.

8 — Atodiadau

Atodiad 1: Crynodeb pellach o bob prosiect

9 - Papurau Cefndir (cysylltwch ag awdur yr Adroddiad am unrhyw wybodaeth
bellach os gwelwch yn dda):

9.1 Papurau’r Bwrdd Trawsnewid Oedolion

9.2 PIDS a chynlluniau prosiect manwl i bob prosiect
9.3 Cynllun Cyflawni Gwasanaeth Oedolion 2018/19
9.4 Rhestr Risg y Rhaglen

9.5 AEaG ar gyfer bob prosiect

9.6 Cynllun arbedion y gwasanaeth




ATODIAD 1
CRYNODEB O BOB PROSIECT:
Prosiect: Tai & chefnogaeth mewnol

Amlinelliad: Nod y prosiect hwn yw adolygu ac ail-fodelu'r gwasanaethau byw & chymorth
mewnol er mwyn sicrhau bod y gwasanaeth yn parhau i fod yn addas i'r pwrpas, yn sicrhau’r
llesiant mwyaf posibl i'r unigolyn ac yn hyrwyddo cyflawniad nodau personol. Byddwn yn
sicrhau'r defnydd gorau o dechnoleg teleofal ac yn mabwysiadu agwedd fwy positif tuag at
risg - gan gadw pob unigolyn mor annibynnol ag sy’n bosibl a chanolbwyntio ar gyflawni
canlyniadau cadarnhaol.

Arian: Bydd arbedion ariannol hefyd yn cael eu hystyried a bydd y gwasanaeth yn fwy
effeithlon ac ariannol gynaliadwy yn y tymor hirach. Mae angen gwneud cynnydd ar y gwaith
yma gan bod newidiadau yng nghronfa Cefnogi Pobl yn golygu bod angen arbedion ariannol
0 £287k erbyn Ebrill 2019. Mae’r prosiect yma yn un o’r rhai sydd wedi eu effeithio gan y
newidiadau yma.

Rhanddeiliaid: 13 o ddefnyddwyr gwasanaeth a thua 50 o staff y Cyngor mewn 3 lleoliad
(Star, Llanerchymedd a Llangefni).

Effaith: Dim effaith ar drefniadau llety — mae’r ffocws ar y lefel a math o ofal a chefnogaeth
bydd yn cael ei ddarparu i unigolion lle maent yn byw ar hyn o bryd.

Gweithgaredd allweddol hyd yn hyn:

e  Er mwyn hwyluso hyn, mae'r cyngor wedi cytuno i ohirio am y tymor
canol, y bwriad i allanoli’r gwasanaeth.

e Mae’r holl becynnau gofal wedi cael eu hailasesu ac mae adolygiad o
arferion gwaith a thelerau ac amodau wedi cael ei gynnal gyda'r
gwasanaeth Adnoddau Dynol a chyfranogiad yr Undeb.

e Parheiri ymgysylltu & defnyddwyr gwasanaeth, staff a theuluoedd.

Camau nesatf:

¢ Ymgynghori'n ffurfiol & staff ar y telerau a'r amodau a'r arferion gwaith
newydd.

e Ymgysylltu'n barhaus & defnyddwyr gwasanaeth a'u teuluoedd i sicrhau
dealltwriaeth a chytundeb llawn i'r newidiadau.

Dyddiad gorffen arfaethedig: 31 Hydref 2018

Prosiect: Tai & chefnogaeth allanol

Amlinelliad: Nod y prosiect hwn yw gweithio gyda'r darparwyr presennol a defnyddwyr y
gwasanaeth i gyd-gynllunio a chyd-gynhyrchu model gwasanaeth sy'n cwrdd ag anghenion
statudol defnyddwyr y gwasanaeth ac sy’'n sicrhau bod y gwasanaeth yn parhau i fod yn
addas i'r pwrpas, yn sicrhau’r llesiant mwyaf posibl i'r unigolyn ac yn hyrwyddo cyflawniad
nodau personol.

Arian: Yn ogystal & mynd i'r afael a'r diffyg ariannol, byddwn yn gwneud y gwasanaethau'n
fwy effeithlon ac ariannol gynaliadwy yn y tymor hirach. Mae angen gwneud cynnydd ar y
gwaith yma gan bod newidiadau yng nghronfa Cefnogi Pobl yn golygu bod angen arbedion
ariannol o £287k erbyn Ebrill 2019. Mae’r prosiect yma yn un o'r rhai sydd wedi eu effeithio
gan y newidiadau yma.

Rhanddeiliaid: 45 o ddefnyddwyr gwasanaeth a gefnogir gan 4 darparwr allanol (gyda tua
150 aelod o staff) mewn tai ar draws yr ynys.

Effaith: Dim effaith ar drefniadau llety — mae’r ffocws ar y lefel a math o ofal a chefnogaeth
bydd yn cael ei ddarparu i unigolion lle maent yn byw ar hyn o bryd.

Gweithgaredd allweddol hyd yn hyn:



e Er mwyn hwyluso hyn, rydym wedi sicrhau cytundeb gan y Cyngor i ohirio
ail-dendro'r contractau hyn am gyfnod o hyd at dair blynedd.
e Gyda chymorth hwylusydd allanol, rydym wedi dechrau'r gwaith cyd-
gynhyrchu gyda'r darparwyr.
e GnWwp llywio yn awr yn cyfarfod bob mis i fynd & hyn yn ei flaen.
Gweithgaredd chwarter nesaf:
e Ail-asesu pob pecyn gofal ac adolygiad o arferion gwaith pob darparwr
¢ Rhannu arferion da rhwng darparwyr i sicrhau’r manteisio mwyaf o gyd-
gynhyrchu
e Ymgysylltu & defnyddwyr gwasanaeth a'u teuluoedd i sicrhau
dealltwriaeth a chytundeb llawn i'r newidiadau.
Dyddiad gorffen arfaethedig: 31 Rhagfyr 2019

Prosiect: Gwasanaethau dydd mewnol (Cam 1)

Amlinelliad o’r prosiect: Asesu'r posibiliadau ar gyfer dulliau eraill o ddarparu'r
gwasanaethau mewnol presennol er mwyn ymateb i ddatblygiadau'r farchnad ac i
foderneiddio'r gwasanaeth yn unol & gofynion Deddf Gwasanaethau Cymdeithasol a Llesiant
(Cymru) 2014 a Deddf Llesiant Cenedlaethau’r Dyfodol (Cymru) 2015.

Rhanddeiliaid: Tua 100 o ddefnyddwyr gwasanaeth a thua 40 o staff y Cyngor mewn 4
lleoliad (yng Nghaergybi. Gwalchmai, Llangefni a Llangoed)

Effaith: Bydd y gwasanaethau gyda ffocws penodol ar allbynnau i unigolion ac, yn ddibynnol
ar ganlyniad yr adolygiad, efallai yn cael eu darparu mewn gwahanol leoliadau.
Gweithgaredd allweddol hyd yma:

e Mae'r Prosiect Dilyniant a ariennir gan yr ICF wedi adolygu pob unigolyn i
sicrhau bod eu hanghenion yn cael eu diwallu'n briodol ac yn y lleoliad
cywir.

e Cynhaliwyd adolygiad o'r siwrneiau cyfredol neu’r trefniadau "teithio i'r
gwaith" ar gyfer holl ddefnyddwyr cyfredol y gwasanaeth ac mae’'n
cynnwys gwybodaeth am y dulliau cludiant o gartrefi'r defnyddwyr i'r
gwasanaethau dydd, y pellter a deithiwyd ac amseroedd cymudo
dyddiol.

Gweithgaredd chwarter nesaf:

e Gwerthusiad pellach o’r holl wasanaethau dydd gan gynnwys y
gweithgareddau a gynigir, cydweithio posibl ar draws gwahanol leoliadau,
pwy sy'n mynychu pob gwasanaeth a beth yw dyheadau personol pob
unigolyn.

e Ymgynghori & defnyddwyr gwasanaeth ynghylch gofynion a lleoliadau'r
dyfodol ar gyfer y gwasanaethau

e Cynigion i'w cyflwyno i'r Pwyllgor Gwaith ym mis Medi 2018 gyda PID

e Gweithredu'r cynigion fydd Cam 2 y prosiect.

Dyddiad gorffen arfaethedig: 31 Mawrth 2019

Prosiect: Gwasanaethau dydd a chyfleoedd gwaith allanol

Amlinelliad o'r prosiect: Ar hyn o bryd mae'r Cyngor yn comisiynu gwasanaethau anffurfiol
gan chwe darparwr ar sail ad-hoc. Mae'r prosiect yn golygu symud i fframwaith ffurfiol neu
system brynu ddynamig sy'n seiliedig ar fodel ‘cymorth gweithredol’ ac sy’n canolbwyntio ar
ddilyniant a chynyddu dewis a rheolaeth i'r defnyddwyr gwasanaeth.



Rhanddeiliaid: Mae tua 100 o ddefnyddwyr gwasanaeth & chwe darparwr cyfredol yn
cyflogi tua 40 aelod o staff.
Effaith: Bydd y gwasanaethau gyda ffocws penodol ar allbynnau i'r unigolyn ac wedi eu
tanategu gyda fframwaith comisiynu mwy cadarn.
Gweithgaredd allweddol hyd yn hyn:
e Mae'r fanyleb gwasanaeth newydd wedi'i drafftio a chytunwyd ar fformat y
system brynu.
Gweithgaredd chwarter nesaf:
e Cwblhau’r dogfennau ar gyfer y system brynu
e Diwygio arferion gwaith i hwyluso gweithrediad y system newydd
(atgyfeiriadau, monitro canlyniadau, talu darparwyr ac ati)
e Ymgysylltu & defnyddwyr gwasanaeth a'u teuluoedd i sicrhau bod y
gwasanaeth newydd yn addas i'r pwrpas.
Dyddiad gorffen arfaethedig: 31 Hydref 2018

Prosiect: Symud Ymlaen Llawr y Dref

Amlinelliad o'r prosiect: Datblygu gwasanaeth o’r newydd yn rhoi cyfle i unigolion gydag
anabledd dysgu gael eu asesu i fyw yn annibynnol. Mae'r prosiect yn cynnwys nodi tri
unigolyn sydd naill ai mewn llety & chymorth neu sy'n byw gyda rhieni oedrannus ar hyn o
bryd i symud i fflatiau un gwely yn Llawr y Dref am gyfnod o 3 i 18 mis. Byddant yn cael eu
hasesu, eu cefnogi a'u paratoi ar gyfer symud ymlaen i fyw'n annibynnol mewn llety parhaol.
Pan fydd unigolyn yn symyd yn eu blaen bydd cyfle i rhywyn arall gymryd eu lle.
Rhanddeiliaid: 3 o ddefnyddwyr gwasanaeth a gefnogir gan y darparwr gofal cartref
mewnol.
Effaith: Prosiect newydd yn agor cyfleodd nad oedd ar gael ynghynt i unigolion gael eu
asesu a’u cefnogi i fyw yn annibynnol.
Gweithgaredd allweddol hyd yn hyn:
e Mae fflatiau Llawr y Dref yn cael eu hadnewyddu gan y Gwasanaeth Tai.
¢ Mae Gweithwyr Cymdeithasol wrthi'n ceisio nodi defnyddwyr gwasanaeth
a allai fod yn barod i symud ymlaen ar 6l cael eu hasesu
Gweithgaredd chwarter nesaf:
e Gwasanaeth Tai i gwblhau adnewyddu'r fflatiau a rhyddhau’r tair uned
(Mehefin / Gorffennaf 2018)
e Gwasanaethau Cymdeithasol i gwblhau’n derfynol fanylion:
-y model gwasanaeth cymorth
- y llwybrau i mewn ac allan o Llawr y Dref (pwy sy'n gymwys
ar gyfer yr uned a beth yw'r opsiynau o ran symud ymlaen yn
dilyn asesiad)
- cytuno ar y trefniadau tenantiaeth a budd-dal tai yn y tymor
byr
Dyddiad gorffen arfaethedig: 31 Hydref 2018

Diwedd



